
Amritanandayogivirachitah Saubhagyasudhodayah

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

ப்ரத²ம: ப்ரபஞ்ச:

ஜயதி ஜ்யோதிரநுத்தரமித³மகி²லம் யஸ்ய பா⁴ஸதே பா⁴ஸா ।
ஸா பா⁴ஸயதி யந் ந பா⁴நுர்ந ஶீதபா⁴நு:குதோ ப்³ரு’ஹத்³பா⁴நு:॥ 1॥
ஸ்வாபா⁴விகீ ஸ்பு²ரத்தா விமர்ஶவபுரஸ்ய வித்³யதே ஶக்தி: ।
ஸைவ சராசரம் அகி²லம் ஜநயதி ஜக³தே³த(வ?த³)வதி ஸம்ஹரதே ॥ 2॥
தஸ்ய நிருபாதி⁴மூர்தேர்நிகி²லாதீதஸ்ய நித்யத்ரு’ப்தஸ்ய ।
ஸஸாரமோஹஸம்ப்⁴ரமஸங்க³திரநயைவ ஸந்ததம் ப⁴வதி ॥ 3॥
ஸேயம் ததை³கரஸ்யாத் பரா பராமர்ஶரூபிணீ ஶக்தி: ।
ஸ்வஸ்வாதந்த்ர்யோல்லாஸஸ்பந்தா³தே³காऽப்யநேகதா⁴ விததா ॥ 4॥
ப்ரத²மம் பஶ்யந்த்யாதி³ப்ரகாரபே⁴த³ப்ரபஞ்சிதாகாரா ।
விஶ்வோத்தீர்ணாநாஹதநாத³மயீ ஸைவ மாத்ரு’கா ஜாதா ॥ 5॥
அகி²லமநாஹதமூர்திர்மாத்யுத்தீர்ணஸ்வரூபிணீ தரதி ।
காயதி நாநாநாமப்ரபஞ்சரூபேண மாத்ரு’கா தே³வீ ॥ 6॥
நிஜபா⁴கா³ஹவிர்பா⁴கா³(?)பர்யாஸஸமாஸைகரஸ்யபே⁴த³ம(யி?யீ) ।
ஏகாऽப்யேகாத³ஶ(வா?தா⁴)ஜாதா மாதா பரைவ பஶ்யந்தீ ॥ 7॥
(பஶ்யதி ஸர்வம் ஸ்வாத்மநி கரணாநாம் ஸரணிம் அபி யது³த்தீர்ணா ।
தேநேயம் பஶ்யந்தீத்யுத்தீர்ணேத்யப்யுதீ³ர்யதே மாதா ॥)

பஶ்யந்த்ய(ஆ): பரமார்த:² ஸ்வ(ஆ)வயவா (ப்ய?வ்ய)ஷ்டயோऽஷ்ட வாமா
(ஸா?த்³யா:) ।
தாப்⁴ய:ஸமஷ்டிரூபே ந ஸாமரஸ்யம் ச தத்த்வதோ பி⁴ந்நம் ॥ 8॥
ஏகைகரஸ்யரூபா பராऽபராऽஷ்டாம்ஶமாத்ரு’பரமார்தா² ।
தாப்⁴யாம் அநாஹதாக்²யா நாத³மயீ மத்⁴யமாऽப⁴வந் மாதா ॥ 9॥
ஸ்தா²நாதி³பி⁴ரஹதத்வாத்³பு³த்³தி⁴வ்யாபாரமாத்ரபோ³த்⁴யத்வாத் ।

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

மாதாऽநாஹதநாமா ஸூக்ஷ்மா விக்ரு’தாதி³நாத³நவகமயீ ॥ 10॥
ஸூக்ஷ்மைவ மத்⁴யமேயம் நாத³மயீ ஸ்தூ²லபா⁴வம் ஆபந்நா ।
த்³வ்யுத்தரசத்வாரிம்ஶத்³வர்ணாத்மகவர்க³நவகரூபேண ॥ 11॥
பஶ்யந்தீவ ந கேவலம் உத்தீர்ணா நாபி வைக²ரீவ ப³ஹி: ।
ஸ்பு²டதரநிகி²லாவயவா மத்⁴யக³தா மத்⁴யமா தயோ(ர?ர்ய)ஸ்மாத் ॥ 12॥
பரயாऽபரயா பாதா³த்³யஷ்டவ்யஷ்ட்யாத்மநா ச பஶ்யந்த்யா ।
மாத்ரா மத்⁴யமயா நவவர்கா³த்மிகயா ச வைக²ரீ ஜாதா ॥ 13॥
ஸ்தா²நகரணப்ரயத்நைரபி⁴ஹதபவநப்ரவர்திதார்ணத்வாத் ।
ஹதநாமதே⁴யம் அஸ்யா விஹிதம் வர்ணோத³யக்ரமாபி⁴ஜ்ஞை:॥ 14॥
ஆவதா⁴ரணே(த்³ர?த்ர)வை (வே?சே)த³மக்ஷே விவரே ச க² க³தௌ ரீதி ।
கர்ணவிவரைகக³ம்யஸ்வார்ணேயம் வைக²ரீ யதோ மாதா ॥ 15॥
த³ஶ பஞ்ச ச பி³ந்த்³வந்தா:ஸ்வரா மதா: ப்ரதிபதா³தி³திதி²ரூபா: ।
ரவிஶஶிஸர்க³ஸ்பந்த³ப்ரப⁴வா ஹி ப⁴வந்தி தே ததா³த்மாந:॥ 16॥
ரவிஶஶிரூபௌ பி³ந்தூ³ ஶிவஶக்திமயௌ ததா³த்மக:ஸர்க:³ ।
ஸத்தோத்³ரேகஶ்ச தயோ: ஶிவஶக்த்யோஸ்தத்ஸ்வபா⁴வதோऽவஸ்தே²॥ 17॥
ஸத்தா ஶிவஸ்தத³ம்ஶா வாமா ஜ்யேஷ்டா² ததை²வ ரௌத்³ரீ ஸ்யாத் ।
ஏதா ஏவாநுத்தரம் இச்சோ²ந்மேஷஶ்ச ஸமப⁴வ(த்³?ந்)ஹ்ரஸ்வா:॥ 18॥
உத்³ரேக: ஶக்தி:ஸ்யாதி³ச்சா² ஜ்ஞாநா க்ரியா ச ஶக்த்யம்ஶா: ।
தீ³ர்கா⁴ஸ்தா ஏவாஸந்நாநந்த³ஶ்சேஶநோநதா சேதி ॥ 19॥
அஸ்வரவபுராதி³ஶிவ: பர: ப்ரமாதா ஸ்வஸம்விது³ந்மேஷாத் ।
இச்ச²தி வேதி³தும் அர்தா²நீஶநயா தத³நு வேத்தி பி⁴ந்நக³தி:॥ 20॥
இச்சா²வேஶாநந்தரம் அஸ்மிந் ப்ராகீ³ஶநோத³யாந்மத்⁴யே ।
வ்யக்தாவ்யக்தார்த²மயா(:)ஷண்டா⁴ இச்சே²ஶநோத்³ப⁴வா வர்ணா:॥ 21॥
இச்சா²நுத்தரயோகா³த்³விஹிதா ஶ(க்தி:?க்தி)ஸ்வரஸ்ய ஸம்பூ⁴தி: ।
ஏகாராநுத்தரயோ:ஸங்கா³தை³காரஸம்ப⁴வோ ப⁴வதி ॥ 22॥
உந்மேஷாநுத்தரயோ:ஸங்கா³தோ³காரஜந்ம நிர்ணீதம் ।
ஓகாராநுத்தரயோ:ஸங்கா³ச்ச²க்தித்ரிஶூலநிஷ்பத்தி:॥ 23॥

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

வேத³நரூபோ பி³ந்து:³ ஶிவஶக்தித்³விதயஸாமரஸ்யதநு: ।
வேத³கவேத்³யவிபா⁴க³ஸ்வரூபஸங்கோசரூபஸம்ஸ்கார:॥ 24॥
ரவிஶஶிஸஞ்சரணவஶாத்³யதை²வ விகஸந்தி ஸந்ததம் தித²ய: ।
தந்மயஸர்க³ஸ்பந்தா³து³ந்மிஷிதாஸ்தே ஸ்வராஸ்ததா³த்மாந:॥ 25॥
ஸர்கே³ண காதி³வர்ணைரபி ஷட்த்ரிம்ஶத்³பி⁴ராத்மநோऽவயவை: ।
ஷட்த்ரிம்ஶத்தத்த்வமயம் ஜக³தா³வ்ரு’ணுதே ஶிவாத்மகம் மாதா ॥ 26॥
ஶக்திர்ந ஶிவேந விநா ஶிவோऽபி ந தயா விநாऽஸ்தி தத்³வதி³த³ம் ।
விஶ்வம் வாக³ர்த²மயம் ஶிவஶக்த்யுல்லாஸஸம்ப⁴வம் பா⁴தி ॥ 27॥
யத³யம் அநுத்தரமூர்திர்நிஜேச்ச²யா நிகி²லம் அபி ஜக³த் ஸ்ரஷ்டும் ।
பஸ்பந்தே³ஸ ஸ்பந்த:³ ப்ரத²மம் ஶிவதத்த்வம் உச்யதே தஜ்ஜ்ஞை:॥ 28॥
இச்சா²ஸைவ ஸ்வச்சா²ஸந்ததஸமவாயிநீ பரா ஶக்தி: ।
ஸசராசரஸ்ய ஜக³தோ பீ³ஜம் நிகி²லஸ்ய நிஜநிலீநஸ்ய ॥ 29॥
ஸ்வேச்சா²ஶக்த்யுத்³கீ³ர்ணம் ஜக³தா³த்மாஹந்தயா ஸமாச்சா²த்³ய ।
நிவஸந் ஸ ஏவ நிகி²லாநுக்³ரஹநிரத:ஸதா³ஶிவோऽபி⁴மத:॥ 30॥
விஶ்வம் ஸ ஏவ பஶ்யந்ந் இத³ந்தயா நிகி²லம் ஈஶ்வரோ ஜாத: ।
ஸா ப⁴வதி ஶுத்³த⁴வித்³யா யேத³ந்தாஹந்தயோரபே⁴த³மதி:॥ 31॥
மாயா விபே⁴த³பு³த்³தி⁴ர்நிஜாம்ஶபூ⁴தேஷு நிகி²லபூ⁴தேஷு ।
நித்யம் தஸ்ய நிரங்குஶவிப⁴வம் வேலேவ வாரிதி⁴ம் ருந்தே⁴ ॥ 32॥
ஸ தயா பரிமிதமூர்தி:ஸங்குசிதஸமஸ்தஶக்திரேஷ புமாந் ।
ரவிரிவ ஸந்த்⁴யாரக்த:ஸம்ஹ்ரு’தரஶ்மி:ஸ்வபா⁴ஸநேऽப்யபடு:॥ 33॥
ஸம்பூர்ணகர்த்ரு’தாத்³யா யா ப³ஹ்வ்ய:ஸந்தி ஶக்தயஸ்தஸ்ய ।
ஸங்கோசாத் ஸங்குசிதா: கலாதி³ரூபேண ரூஷயந்த்யேநம் ॥ 34॥
யத்ஸர்வகர்த்ரு’தா ஸா ஸங்குசிதா கதிபயார்த²மாத்ரு’பரா ।
கிஞ்சித்கர்தாரம் அமும் கலயந்தீ கீர்த்யதே கலாநாம்நா ॥ 35॥
ஸர்வஜ்ஞதாऽஸ்ய ஶக்தி: பரிமிததநுரல்பவேத்³யமாத்ரு’பரா ।
ஜ்ஞாநமுபபாத³யந்தீ வித்³யேதி நிக³த்³யதே பு³தை⁴ராத்³யை:॥ 36॥
நித்யபரிபூர்ணத்ரு’ப்தி: ஶக்திஸ்தஸ்யைவ பரிமிதா து ஸதீ ।
போ⁴கே³ஷு ரஞ்ஜயந்தீ ஸததம் அமும் ராக³தத்த்வதாம் யாதா ॥ 37॥

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

யா நித்யதாऽஸ்ய ஶக்திர்நிக்ரு’ஷ்ய நித⁴நோத³யப்ரதா³நேந ।
நியதபரிச்சே²த³கரீ க்ல்ரு’ப்தா ஸ்யாத் காலதத்த்வரூபேண ॥ 38॥
யாऽஸ்ய ஸ்வதந்த்ரதாக்²யா ஶக்தி:ஸங்கோசஶாலிநீ ஸைவ ।
க்ரு’த்யாக்ரு’த்யேஷ்வவஶம் நியதம் அமும் நியமயந்த்யபூ⁴ந் நியதி:॥ 39॥
இச்சா²தி³த்ரிஸமஷ்டி: ஶக்தி: ஶாந்தாऽஸ்ய ஸங்குசத்³ரூபா ।
ஸங்குசிதேச்சா²த்³யாத்மகஸத்த்வாதி³கஸாம்யரூபிணீ து ஸதீ ॥ 40॥
பு³த்³த்⁴யாதி³ஸாமரஸ்யரூபா சித்தாத்மிகா மதா ப்ரக்ரு’தி: ।
இச்சா²ऽஸ்ய ரஜோரூபாऽஹங்க்ரு’திராஸீத³ஹம்ப்ரதீதிகரீ ॥ 41॥
ஜ்ஞாநாऽஸ்ய ஸத்த்வரூபா நிர்ணயபோ³த⁴ஸ்ய காரணம் பு³த்³தி: ⁴ ।
தஸ்ய க்ரியா தமோமயமூர்திர்மந இத்யுச்யதே விகல்பகரீ ॥ 42॥
வாகா³தி³பஞ்சபே⁴தை:³ஸ ஏவ ஸங்குசிதவிக்³ரஹோ தே³வ: ।
ஜ்ஞாநக்ரியோபராக³ப்ராதா⁴ந்யாத்³விவித⁴விஷயரூபோऽபூ⁴த் ॥ 43॥
ஶ்ரோத்ரம் சக்ஷு:ஸ்பர்ஶநஜிஹ்வாக்⁴ராணாநி போ³த⁴கரணாநி ।
வாக்பாணிபாத³பாயூபஸ்தா²க்²யாநி கர்மகரணாநி ॥ 44॥
ஶப்³த³ஸ்பர்ஶௌ ரூபம் ரஸக³ந்தௌ⁴ சேதி பூ⁴தஸூக்ஷ்மாணி ।
அயம் ஏவாதிநிக்ரு’ஷ்டோ ஜாதோ பூ⁴தாத்மநாऽபி பூ⁴தேஶ:॥ 45॥
க³க³நம் அநிலஶ்ச தேஜ:ஸலிலம் பூ⁴மிஶ்ச பஞ்ச பூ⁴தாநி ।
ஶ்ரோத்ராதி³கரணவேத்³யா: ஶப்³தா³த்³யாஸ்தாநி வேத³காந்யேஷாம் ॥ 46॥
வசநகரீ வாக்³ஆஸீத் பாணி:ஸ்யாத் கரணபூ⁴தம் ஆதா³நே ।
க³மநவிஸர்கா³நந்த³த்ரிதயே பாதா³தி³கத்ரிகம் கரணம் ॥ 47॥
க³ந்த⁴வதீ பூ⁴மி:ஸ்யாதா³ப:ஸாம்ஸித்³தி⁴கத்³ரவாஸ்தேஜ: ।
உஷ்ணஸ்பர்ஶவிஶிஷ்டம் ஸஸ்பர்ஶோ வாயுரம்ப³ரம் ஶப்³த:³॥ 48॥
மாயாந்தம் ஆத்மதத்த்வம் வித்³யாதத்த்வம் ஸதா³ஶிவாந்தம் ஸ்யாத் ।
ஶக்திஶிவௌ ஶிவதத்த்வம் துரீயதத்த்வம் ஸமஷ்டிரேதேஷாம் ॥ 49॥
சதுராத்மிகேயம் ஏஷா பராதி³ரூபப்ரபஞ்சபே⁴த³வதீ ।
ஸ்ரு’ஷ்டிஸ்தி²திஸம்ஹாராநாக்²யாக்²யாம்ஶ்சதுரோऽந்வயாநபி⁴வ்யாப்தா ॥ 50॥

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

இதி ஶ்ரீமத³ம்ரு’தாநந்த³யோகி³விரசிதே ஸௌபா⁴க்³யஸுதோ⁴த³யே ப்ரத²ம: ப்ரபஞ்ச:
॥

த்³விதீய: ப்ரபஞ்ச:

ஸைவ மஹாவித்³யாத்மா மாதா சதுரந்வயைகவிஶ்ராந்தி: ।
சதுராநநாதி³ஜநநீ ஜாதா சதுராத்மவர்க³ப²லதா³த்ரீ ॥ 1॥
அஸ்வரவிமர்ஶரூபௌ ஸ்வாம்ஶௌ ஹித்வா சதுஷ்கலௌ ஸைவ ।
வாமாதீ³ச்சா²தி³மயாந்யகரோத்³த்³வந்த்³வாந்யமூநி சத்வாரி ॥ 2॥
வாமாம்ஶோ ப்³ரஹ்மா ஸ்யாதி³ச்சை²வ தஸ்ய பா⁴ரதீ ஶக்தி: ।
அநயோரேதந்மிது²நம் ஸ்ரு’ஷ்டி: ப்ராக³ந்வயாத்ம வாக்³பீ³ஜம் ॥ 3॥
ஜ்யேஷ்டா²ம்ஶோ விஷ்ணு:ஸ்யாஜ் ஜ்ஞாநா விஶ்வம்ப⁴ரா தயோர்மிது²நம் ।
இத³ம் ஏவ த³க்ஷிணாந்வயரூபம் ஶ்ரீகாமராஜமத்⁴யாஸ்தே ॥ 4॥
ரௌத்³ர்யாத்மகஸ்து ருத்³ர: க்ரியாமயீ ஶக்திரஸ்ய ருத்³ராணீ ।
யுக³ளம் இத³ம் தார்தீயம் பீ³ஜம் பாலயதி பஶ்சிமாம்நாயம் ॥ 5॥
ஸ்யாத³ம்பி³காஸ்வரூப: ஶம்பு: ⁴ ஶாந்தாத்மிகாऽஸ்ய ஶக்தி:ஸ்யாத் ।
மிது²நம் இத³ம் ஶிவஶக்த்யோருத்தரஸமயாத்ம துர்யம் அதி⁴திஷ்டே²த் ॥ 6॥
ஏவம் அநுத்தரஶக்த்யோஶ்சதுரம்ஶத்³வந்த்³வரூபிணீ பரா ஜாதா ।
சதுரந்வயாத்மிகேயம் பஶ்யந்தீ மாத்ரு’காமயீ வித்³யா ॥ 7॥
ஸ்ரு’ஷ்டி: பூர்வாம்நாயோ வாக்³ப⁴வபீ³ஜம் ததா³த்மகம் த்ரிவித⁴ம் ।
ஸ்ரு’ஷ்டிஸ்தி²திஸம்ஹாரைர்பி⁴ந்நா ஸ்ரு’ஷ்டிஸ்த்ரிமூர்திமூர்தி:ஸ்யாத் ॥ 8॥
ப்³ரஹ்மாऽத்ர ஸ்ரு’ஷ்டிஸ்ரு’ஷ்டாவதி⁴பதிரேதஸ்ய பா⁴ரதீ ஶக்தி: ।
ஸோऽயம் ஹஸ்யார்த:²ஸ்யாத் ஸ ஏவ ஶிவஶக்திவாசகஶ்சாபி ॥ 9॥
ஹஸ்யார்த:²ஸ்யாத³த்ர ஸ்வஶக்திமயரூபஸார்ணஸம்யோகா³த் ।
ஸ்ரு’ஷ்டிஸ்தி²தௌ து விஷ்ணு: கர்தா விஶ்வம்ப⁴ராऽஸ்ய ஶக்தி:ஸ்யாத் ॥ 10॥
விஷ்ணு: கலிபேரர்தோ²லலிபேரேதஸ்ய ஶக்திரர்த:²ஸ்யாத் ।
ருத்³ரோऽதி⁴பதி: ஶக்தீ ரௌத்³ரீ ஸ்யாத் தத்ர ஸ்ரு’ஷ்டிஸம்ஹாரே ॥ 11॥
ஹரவர்ணயுக³ளம் அநயோர்வாசகம் அர்தோ²ऽத்ர ரஸ்ய ருத்³ர:ஸ்யாத் ।
ருத்³ராக்ஷரஸம்பர்காத்³ரௌத்³ரீ தச்ச²க்திரத்ர ஹஸ்யார்த:²॥ 12॥

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

அத்ர து ஶக்த்யர்ணஸ்ய ப்ராத²ம்யம் ஶக்திபீ³ஜபூ⁴தத்வாத் ।
அதி⁴வஸத: ஶிவஶக்தீ ஸம்ஜ்ஞாநாக்²யா தயோஸ்து த்ரித்வமயீ ॥ 13॥
காமகலா கலயித்ரீ துர்யமயீ ரக்தஶுக்லமிஶ்ரதநு: ।
ரக்தோ பி³ந்து:³ ஶக்தி: ஶுக்ல: ஶம்பு: ⁴ பரஸ்ததை³காத்ம்யம் ॥ 14॥
ஏவம் த்³விதீயபீ³ஜம் ஸ்தி²திரூபம் த³க்ஷிணாந்வயாத்ம ஸ்யாத் ।
ஸ்தி²திஸ்ரு’ஷ்ட்யாதி³விபே⁴தா³த்³வஸந்தி தா ஏவ தே³வதாஸ்தத்ர ॥ 15॥
அத்ர கலவர்ணமத்⁴யஸ்தி²தோ ஹகார:ஸ்தி²திஸ்வரூபத்வம் ।
அஸ்ய த்³யோதயதி பரம் ஸ்தி²திரூபம் ஸம்வித³ம்பி³காகார:॥ 16॥
ஸம்ஹாராத்மகபஶ்சிமஸமயமயே தத்³வதே³வ தார்தீயே ।
ஸம்ஹ்ரு’திஸ்ரு’ஷ்ட்யாதி³வஶாத்³வஸந்தி தா ஏவ தே³வதாஸ்தத்ர ॥ 17॥
ஸ்ரு’ஷ்டௌ ஶக்தேர்நியதப்ராதா⁴ந்யாத³ஸ்ய ஶக்திபீ³ஜத்வாத் ।
ஸ்வாத்மநி ஸம்ஹ்ரு’திஸ்ரு’ஷ்டௌ ஶிவம் அந்தர்பா⁴வ்ய பா⁴ஸதே ஶக்தி:॥ 18॥
த்ரிமயே துரீயபீ³ஜேऽநாக்²யாரூபோத்தராந்வயாத்மநி தௌ ।
ஶக்திஶிவாவதி⁴வஸதோ நிரந்தரம் ஸாமரஸ்யம் ஆபந்நௌ ॥ 19॥
ஸ்ரு’ஷ்ட்யாதி³பே⁴த³பி⁴ந்நஶ்ரீவித்³யாவர்ணயுக³ளநவகாத்மா ।
நவநாத³வர்க³ரூபா மாதா ஸா மத்⁴யமாऽபி⁴தா⁴ விததா ॥ 20॥
ஶப்³த³ஸ்பர்ஶௌ ரூபம் ரஸக³ந்தௌ⁴ சேதி பூ⁴தஸூக்ஷ்மாணி ।
வ்யாப்யவ்யாபகபா⁴வாத் பஞ்சத³ஶ ஸ்யு: க்ரமேண தத்ஸங்க்²யா:॥ 21॥
தித²யஶ்ச கலா நித்யாஸ்ததா³த்மிகா:ஸ்யுஸ்ததை²வ தத்ஸங்க்²யை: ।
வர்ணை:ஸமஷ்டிரேஷா வித்³யா வ்யாப்நோதி தாநி ஸர்வாணி ॥ 22॥
ஸர்கா³தி³ஸமஷ்டிரூப:ஸ்வாம்ஶைரேபி⁴ஸ்ததா³த்மநா விதத: ।
ஸர்கே³ண காதி³வர்ணைரபி ஷட்த்ரிம்ஶத்³பி⁴ராத்மநோऽவயவை:॥ 23॥
புநரஜ்வ்யஞ்ஜநபி³ந்து³ப்ரபே⁴த³பி⁴ந்நாம்ஸ்தத³க்ஷராவயவாந் ।
ஷட்த்ரிம்ஶத்ஸங்க்²யாகாம்ஸ்தத்த்வமயாந் அஶ்நுதே ஹி ஸா மாதா ॥ 24॥
வ்யஷ்டிஸமஷ்டிவிபே⁴தை³ஶ்சதுராத்மா தத்த்வபீ³ஜபீட²மயீ ।
சதுரந்வயாத்மநாऽபி ச மாதாऽஷ்டகமாத்ரு’காமயீ வித்³யா ॥ 25॥
இதிஶ்ரீமத்புண்யாநந்த³ஶிஷ்யாம்ரு’தாநந்த³யோகி³ப்ரவரவிரசிதே ஸௌபா⁴க்³யஸுதோ⁴த³யே
த்³வீதீய: ப்ரபஞ்ச:॥

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

த்ரு’தீய: ப்ரபஞ்ச:

அஸ்யாம்பி³காம்ஶபூ⁴தா ஶக்தி: (ஸா ஸே?ஸ்வாம்ஶே)ந ஶாந்தயா ஸாகம் ।
ஸமரஸபா⁴வம் யாதா ஜாதா ஜ்யோதிர்மயீ மஹாபி³ந்து:³॥ 1॥
ஸைவ ஸ்வேச்சோ²த்³ரேகாத்³வாமா (ப?வ)மநாத³முஷ்ய விஶ்வஸ்ய ।
வக்ரீக்ரு’தநிஜரூபா ஸ்ரு’ஷ்டி: ஶ‍்ரு’ங்கா³டவாமரேகா²ஸ்யாத் ॥ 2॥
ஜ்யேஷ்டா² ஜ்ஞாநாவேஶாத்³ரு’ஜ்வீ ஸ்தி²திரேதத³க்³ரரேகா²ஸ்யாத் ।
ரௌத்³ரீ க்ரியோபராகா³த் ஸம்ஹ்ரு’திரேதஸ்ய த³க்ஷிணா ரேகா²॥ 3॥
இத்த²ம் இயம் பஶ்யந்தீ ஜாதா மாதா த்ரிகோணரூபேண ।
ஸாऽபி சதுர்பீ³ஜவதீ வித்³யா வேத்³யா ததா³த்மிகா தத்³வத் ॥ 4॥
வாமா(தி³?தீ³)ச்சா²த்³யஷ்டப்ரதிபி³ம்பை³ரஷ்டகோணம் உத்பந்நம் ।
அஷ்டத்ரிகோணமத்⁴யஸ்பந்தை³ர்த³ஶபி⁴ர்த³ஶாரம் உத்பந்நம் ॥ 5॥
அஸ்யைவ ப்ரதிபி³ம்ப³ம் பா³ஹ்யத³ஶாரம் ச பா⁴ஸமாநஸ்ய ।
ஸ்பந்த³வஶாதே³வைஷாம் சக்ராணாம் ஸமுதி³தம் ச மநுகோணம் ॥ 6॥
த்³வ்யுத்தரசத்வாரிம்ஶத்³யோநிக³ணோ மத்⁴யயோநிபர்யந்தம் ।
நாத³மயைர்நவவர்கை³ர்மத்⁴யமயா தாவத³க்ஷரைர்வ்யாப்தி:॥ 7॥
வித்³யாம்ஶமயை:ஸ்வார்ணை: காத்³யைர்வர்கை:³ஸ்வரைஶ்ச ஷோட³ஶபி: ⁴ ।
அஷ்டத்³வ்யஷ்டத³லாம்பு³ஜயுக³ளம் வ்யாப்நோதி வைக²ரீ தே³வீ ॥ 8॥
பீ³ஜத்ரயமயதேஜஸ்த்ரிதயவிகாராஶ்ச தாநி வ்ரு’த்தாநி ।
பூ⁴பி³ம்ப³த்ரயம் ஏதத் பஶ்யந்த்யாதி³த்ரிமாத்ரு’விஶ்ராந்தி:॥ 9॥
சதுரஶ்ரஷோட³ஶாஷ்டச்ச²தா³த்மகசக்ரத்ரயம் த்ரிதா⁴ ஸ்ரு’ஷ்டி: ।
பூர்வாம்நாயோ வாக்³ப⁴வபீ³ஜம் தத்³வத் த்ரிமூர்திதை³வத்யம் ॥ 10॥
மநுகோணம் த்³வித³ஶாரம் த்ரிதயம் இத³ம் காமராஜபீ³ஜம் ஸ்யாத் ।
ஸ்தி²திரத்ர தே³வதாநாம் த்ரயமபி தத்³வச்ச த³க்ஷிணாம்நாய:॥ 11॥
அஷ்டத்ரிகோணமத்⁴யத்ரிதயம் தார்தீயம் ஏஷ ஸம்ஹார: ।
அத்ராபி தே³வதாத்ரயம் ஆஸீத³யம் ஏவ பஶ்சிமாம்நாய:॥ 12॥
ஸர்வம் அநாக்²யாரூபம் துர்யம் ஶிவஶக்திதே³வதாதி⁴க்ரு’தம் ।

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

ஸ்யாது³த்தரஸமயாத்மகம் ஏவம் ஸ்ரோதோமயம் மஹாசக்ரம் ॥ 13॥
இதிஶ்ரீமத்புண்யாநந்த³(ஶிஷ்யாம்ரு’தாநந்த³யோகி³ப்ரவரவிரசிதே)ஸௌபா⁴க்³யஸுதோ⁴த³யே
த்ரு’தீய: ப்ரபஞ்ச:॥

சதுர்த:² ப்ரபஞ்ச:

சித்தமயே ஶ்ரீபீடே² ஜ்யோதிர்பி³ந்தௌ³ யத³ஸ்ய ஸங்க்ராந்தம் ।
ப்ரதிபி³ம்ப³ம் பரதா⁴ம்ந: பரலிங்க³ம் தத்ப்ரகோர்த்யதே ப்ராஜ்ஞை:॥ 1॥
தத்ர பரா பரமேஶீ ப்ரகாஶஶக்த்யாத்ம(கா?கௌ)நிஜாவம்ஶௌ ।
நிபி⁴த்³ய நித்யயோகா³த் காம: காமேஶ்வரீத்யபூ⁴ந் மிது²நம் ॥ 2॥
ஸர்வை:ஸ்வஸ்வாத்மதயா காமோ தே³வ: ப்ரகாம்யமாநத்வாத் ।
வக்த்ராத்³யாஸ்தஸ்யாம்ஶா வாராத்³ய வர்ணிதம் பு³தை⁴ராத்³யை:॥ 3॥
பரமாத்மிகா ததீ³யா ஸ்வேச்சா²ஶக்திர்ப³பூ⁴வ காமேஶீ ।
இச்சா²தி³காஸ்ததீ³யா மூர்தா⁴த்³யம்ஶா மநீஷிபி: ⁴ கதி²தா:॥ 4॥
அநயோராத்மாவய(த?வ)வ்யாஸஸமாஸைகரஸ்யபே⁴த³வபு: ।
பஶ்யந்தீ மாதேயம் ந தத்த்வதோ பி⁴த்³யதே ததஸ்தாப்⁴யாம் ॥ 5॥
ஸா ச சதுரக்ஷராத்மா தத³ம்ஶ(பூ?பூ⁴)தாநி தாநி மிது²நாநி ।
சத்வாரி வேத³யந்தி வித்³யா வேத்³யா ததா³த்மிகா விபு³தை:⁴ ॥ 6॥
ஆதா⁴ரநவகமநயோர்மூலாதி³ப்³ரஹ்மரந்த்⁴ரபர்யந்தம் ।
நவநாத³வர்க³ரூபா மாதா வ்யாப்நோதி மத்⁴யமா தே³வீ ॥ 7॥
ஸ்ரு’ஷ்ட்யாதி³த்ரயபே⁴தை³ர்நவபி⁴ர்பி⁴ந்நார்ணயுக்³மநவகவ(தி?தீ) ।
நவசக்ரரூபிணீ ஸா வித்³யா வ்யாப்நோதி தத்³வதா³தா⁴ரா(த்?ந்)॥ 8॥
ஷட்த்ரிம்ஶத்தத்த்வமயம் ஶரீரம் அநயோர்நிஜேச்ச²யோபாத்தம் ।
ஹந்தாத்³யவித்³யயாऽபி வ்யாப்தம் தாவத் ப்ரகாரபி⁴ந்நாப்⁴யாம் ॥ 9॥
ஏகத்ரிம்ஶத்ரிதயத்³விதயஸமஷ்டிப்ரகாரஸங்கலிதை: ।
தத்த்வை:ஸ்வாவயவமயைஶ்சதுபி⁴ரநயோஸ்ததா²ந்வயா வ்யாப்தா:॥ 10॥
இதி சதுர்த:² ப்ரபஞ்ச:॥

8 sanskritdocuments.org



அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

பஞ்சம: ப்ரபஞ்ச:

ஶ்ரீபீட²ஶைலஶிக²ரே பரஶிவபா⁴நோ: ப்ரகாஶமாநஸ்ய ।
நிஜஶக்திரஶ்மிநிகரஶ்சக்ரக்ரமதே³வதாத்வமாயாத:॥ 1॥
மத்⁴யத்ரிகோணகோணே வாமே ஶ்ரீபூர்ணபீட²ம் ஏதஸ்மிந் ।
பு³த்³தி⁴மயே பரதேஜ:ப்ரதிப²லிதம் த்விதரலிங்க³தாம் யாதம் ॥ 2॥
ரௌத்³ர:ஸ்யாதோ³ட்³டீ³ஶ: க்ரியைவ ப⁴க³மாலிநீ தயோர்மிது²நம் ।
ருத்³ரஸ்வஶக்திரூபம் த்ரு’தீயபீ³ஜாத்மகம் த(த³)த்⁴யாஸ்தே ॥ 3॥
த³க்ஷிணகோணேऽஹங்க்ரு’திரூபே ஜாலந்த⁴ரே து ஸங்க்ராந்தம் ।
பரதா⁴ம பா³ணலிங்க³ம் ஜாதம் ஸங்க்ராந்த்யுபாதி⁴பே⁴த³வஶாத் ॥ 4॥
ஜ்யேஷ்டா²ம்ஶ:ஷஷ்டீ²ஶ: ஜ்ஞாநா வஜ்ரேஶ்வரீ தயோர்மிது²நம் ।
விஷ்ணுவிஶ்வம்ப⁴ராத்மகம் அஸ்மிந்ந் அதி⁴வஸதி மத்⁴யபீ³ஜமயம் ॥ 5॥
புநரேவ காமபீடே² தத³க்³ரகோணே ஸ்தி²தே மநோரூபே ।
ப்ரதிப²லிதம் தஜ்ஜ்யோதி:ஸ்வயம்பு⁴லிங்க³ம் ஸமீரிதம் ஸத்³பி: ⁴ ॥ 6॥
வாமாம்ஶோ மித்ரேஶ: காமேஶீச்சா² தயோர்மிது²நம் ।
ப்³ரஹ்மப்³ராஹ்மீரூபம் வாக்³ப⁴வபீ³ஜாத்மகம் வஸத்யஸ்மிந் ॥ 7॥
இத்த²ம் வாமாத்³யம்ஶைர்வாகா³தி³கபீ³ஜவாச்யதாம் யாதை: ।
வாமாதி³யுக³ளரூபா ஜாதா ஸா மாத்ரு’கைவ பஶ்யந்தீ ॥ 8॥
வஸுயோநிஷ்வத³ஸீயம் புர்யஷ்டகம் அஷ்டதே³வதாகாரம் ।
அந்தர்த³ஶாரசக்ரே ஸர்வஜ்ஞாத்³யாஸ்தத³க்ஷஸஞ்சாரா:॥ 9॥
ஸ்யு:ஸர்வஸித்³தி⁴தா³த்³யாஸ்தத³க்ஷவிஷயா ப³ஹிர்த³ஶாரக³தா: ।
மநுகோணஶக்திநிகர: கரணசதுர்த³ஶகம் ஏவ ததீ³யம் அபூ⁴த் ॥ 10॥
த்³வ்யுத்தரசத்வாரிம்ஶத்³யோநிக³தோ தே³வதாநிகாயோऽயம் ।
மத்⁴யமயா நவவர்கை³ர்வித்³யார்ணயுகா³த்மகைரபி⁴வ்யாப்த:॥ 11॥
அஷ்டகமநயோரிஷ்டம் ப்ரக்ரு’தீநாம் அஷ்டபத்ரஶக்திதயா ।
ஏதத்³விகாரஜாதம் ஸஞ்ஜாதம் ந்ரு’பபத்ரதே³வதாகாரம் ॥ 12॥
அணிமாதி³கு³ணநிகாயஸ்தயோஸ்தயோரேவ தா⁴துஸமுதா³ய: ।
முத்³ராமயீ ச ஸா வை சதுரஶ்ரத்ரயமயே வஸத்யஸ்மிந் ॥ 13॥

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

த்³விரத³கலாத³லகமலத்³விதயக³தம் ஶக்திரஶ்மிசக்ரம் இத³ம் ।
வித்³யாத்மகை:ஸ்வகீயைர்வர்ணைர்வ்யாப்நோதி வைக²ரீ மாதா ॥ 14॥
ஆதா⁴ரநவகம் அநயோர்நவசக்ரீபா⁴வம் ஆக³தம் ஶிவயோ: ।
தந்மத்⁴யசாரசதுரா முத்³ராத்வம் ப்ராப மோத³நாத் ஸம்வித் ॥ 15॥
தந்நாத³ஶக்திநவகம் நவசக்ரேஶீஸ்வரூபம் ஆபந்நம் ।
வித்³யார்ணயுக்³மநவகம் தத்³வித்³யாநவகரூபதோ விததம் ॥ 16॥
நவசக்ரவாஸிநீநாம் பா⁴ஸாம் ப்ரகடாதி³யோகி³நீநாம் ச ।
தாஸாம் இவ சக்ராணாம் சதுராம்நாயாதி³ரூபதா ஜ்ஞேயா ॥ 17॥
இதிஶ்ரீமத்புண்யாநந்த³ஶிஷ்யாம்ரு’தாநந்த³யோகி³ப்ரவரவிரசிதே ஸௌபா⁴க்³யஸுதோ⁴த³யே
பஞ்சம: ப்ரபஞ்ச:॥

ஷஷ்ட:² ப்ரபஞ்ச:

தத³நாதி³போ³த⁴ரூபம் பரமாநந்தா³த்மகம் பரம் ஜ்யோதி: ।
ஸ்பு²ரதி யதா³ஸ்வாத்மாநம் விம்ரு’ஷ்டம் வித்³யயாऽநயாऽபி⁴லஷேத் ॥ 1॥
தத³நுத்தரஸ்பு²ரத்தாகார(:)ஸ்வாத்மீயதத்த்வவிம்ரஷ்டா ।
பரமஶிவோ கு³ருராத்³யஶ்சர்யாநாதா²பராபி⁴தா⁴நத⁴ர:॥ 2॥
வித்³யாநாம் ஸர்வாஸாம் பி⁴ந்நஸ்ரோத:பரம்பராகாணாம் ।
வாரிதி⁴வர இவ ஸரிதாம் புண்யதமோ ப⁴வதி யத்ர ஸம்பே⁴த:³॥ 3॥
பி⁴ந்ந:ஸ ஏவ யாத: காமே(ஶ?ஶீ)த்வம் விமர்ஶபா⁴கே³ந ।
ஶக்தி:ஸாऽஸ்ய நிரங்குஶவிப⁴வம் வேலேவ வாரிதி⁴ம் ருந்தே⁴ ॥ 4॥
க்ரு’தயுக³ஸமயே வித்³யாம் ஆத்³யாம் அஸ்யை விமர்ஶரூபிண்யை ।
ஓட்³யாணபீட²நிலயஶ்சர்யாநாதோ²ऽதி⁴தே³வ(தே?தை)வேஶ:॥ 5॥
ஏதந்நிரோத⁴ஜந்யா முக்திர்ஜந்தோ:ஸ ஏவ ஸம்ஸார: ।
ஸம்ஸாரஸ்ய ச முக்தே:ஸரணிம் ஶரணம் ப்ரயாமி தச்சரணம் ॥ 6॥
ஸேயம் ஸ்வீயைர்பி⁴ந்நாந் கு³ரூந் கு³ணை:ஷஷ்ட²மித்ரஸம்ஜ்ஞாதீ³ந் ।
அந்வக்³ரஹீத³மீ(ஷா?ஷாம்)ஜ்யேஷ்டோ² ஜ்யேஷ்டௌ²லிஹேதுரோட்³டீ³ஶ:॥ 7॥
க்ரோத⁴முநிஶ்சித்³ரூபஸ்த்ரேதாயுக³நாயகோऽந்த்யபீ³ஜபதி: ।
ஸத்த்வதநுர்ப⁴க³மாலாப⁴ர்த்தா ஶ்ரீபூர்ணஶைலபீட²க³த:॥ 8॥

அம்ரு’தாநந்த³யோகி³விரசித: ஸௌபா⁴க்³யஸுதோ⁴த³ய:

ஸுப்³ரஹ்மண்யோ மத்⁴ய:ஷஷ்டீ²ஶோ மத்⁴யமௌலிகர்தா ச ।
ப்ராணாத்மா வஜ்ரேஶீநாத²(:)ஶ்ரீகாமராஜபீ³ஜபதி:॥ 9॥
ஜாலந்த⁴ரபீட²ஸ்தோ² த்³வாபரயுக³நாயகோ ரஜோரூப: ।
ஶ்ரீகண்டோ²மித்ரேஶோ நா(த²ம்?த:²)காமேஶ்வரீமந:காந்த:॥ 10॥
ஶ்ரீகாமரூபநிலயோ விஷயமயோ வாக்³ப⁴வாக்ஷராதி⁴பதி: ।
பா³லோ பா³லௌலிகர: கலியுக³காலப்ரபு⁴ஸ்தமோமூர்தி:॥ 11॥
நாதை²ரேபி: ⁴ பரஜ்யோதிபரிஸ்பந்த:³ ப்ரபஞ்சபரமார்த:² ।
தி³வ்யௌகோ⁴ऽயம் கதி²த: ஸேவ்ய:ஶ்ரீவாமகேஶ்வரீதே³வ்யா:॥ 12॥
மித்ரேஶநாத²மாத்ரே கலியுக³ஸ(ந்தா⁴?ந்தௌ⁴)நிலீய நிவஸந்தீம் ।
வித்³யாம் ஆத்³யாம் ஏநாம் லோபாமுத்³ரா யுகா³தி³த: ப்ராபத் ॥ 13॥
யத³நந்யலப்³த⁴பூர்வாம் வித்³யாம் ஏஷா யுகா³தி³தோ லேபே⁴ ।
தத்தந்நாம்நா ப்ரதி²தம் ஸந்தாநம் இத³ம் ஹி ஸர்வகாலேஷு ॥ 14॥
தத³நு முநி: கலஶப⁴வஸ்தாப்⁴யாம் கங்காலதாபஸாசாய: ।
தஸ்மாத்³த⁴ர்மாசார்யோ லகு⁴நுதிவரரசநவிதி³தவிஜ்ஞாந:॥ 15॥
தஸ்மாத³பி யோகி³(ஸ?வ)ராத்³யோகே³ஶீ முக்தகேஶிநீ நாம ।
நாநாபதா³நமஹிதோ தீ³பகநாத:²ஸ்வஸந்ததேர்தீ³ப:॥ 16॥
வித்³யாம் அவாப தஸ்யா யோகி³ந்யா விமலபோ³த⁴பா⁴கி³ந்யா: ।
ஏதை: ஶிவாம்ஶபூ⁴தை:ஸித்³தௌ⁴க⁴(:)ஷட்³பி⁴ரீரிதோ கு³ருபி: ⁴ ॥ 17॥
தீ³பகநாத²ஸ்ய ஸுதோ வித்³யாம் தஸ்மாத³வாப ஜிஷ்ண்வாக்²ய: ।
அத² மாத்ரு’கு³ப்ததே³வஸ்தஸ்மாத³ஸ்மாச்ச தேஜஸோ தே³வ:॥ 18॥
தஸ்மாந்மநோஜதே³வஸ்ததோऽபி கல்யாணநாத²யோகி³வர: ।
தஸ்மாத் பரமாநந்த:³ஸ்வாத்மாநந்த³ஸ்ததோ மஹாயோகீ³॥ 19॥
தத³நு த்ரிலோசநேஶோ த³க்ஷிணஸந்தாநஸித்³தி⁴ஸந்தாந: ।
ஏதஸ்மாத்³தே³வேஶோ மாரிஜபா³தா⁴க்²யவிஷயவிதி³தயஶா:॥ 20॥
தஸ்மாச்ச கேஶவேஶஸ்த்ரிலோசநேஶாபராபி⁴தா⁴ந(ப?த⁴)ர: ।
தஸ்மாத் புண்யாநந்தோ³ (மாம?மமா)ம்ரு’தாநந்த³யோகி³நோ நாத:²॥ 21॥
பா⁴நுக(ஸுமா?ஶுபா⁴)வஸாநம் ஸந்தாநம் ஸ்வீயம் ஆத்மநோ ஜ்ஞாத்வா ।
ஸம்ப்ரதி ஸந்ததியோஜிதஜநநாத³ஹமஸ்மி பஞ்சம: புருஷ:॥ 22॥

ஏதைர்நாதை²ருதி³தோ மாநௌகோ⁴ மாநவோத்தமைரர்ச்ய: ।
ஸர்வேஷாம் து கு³ரூணாம் கோ³ப்யம் தத்பூஜ்யநாம ஸாமயிகம் ॥ 23॥
கு³ருவக்த்ரமாத்ரக³ம்யம் ந புஸ்தகே லோகநாமவல்லேக்²யம் ।
ஏதேஷாம் ஓகா⁴நாம் இவ கா³ங்கா³நாம் தமோ(வ?ப)ஹம் த்ரிதயம் ॥ 24॥
வாகா³தி³த்ரிதயம் அயம் வந்த்³யம் வித்³யாவதாரஸோபாநம் ।
ஏதத்த்ரிதயஸமஷ்டி ஶ்ரீகு³ருநாத²ஸ்ய பாது³காத்ரிதயம் ॥ 25॥
(ஶி?ஸி)தஶோணமிஶ்ரரூபம் துர்யம் வாகா³தி³மயதயா வேத்³யம் ।
நிவ(ஸ)தி ஸஹஸ்ரப(தே?த்ரே)ஸரோரு(ஹோ?ஹே)நாத²பாது³காரூபம் ॥ 26॥
ஸுப⁴க³த்வஸுதா⁴ரஸோத³யாய ஸ்வகு³ருரூபாயவிஶேஷஶேஷபா⁴ஜ: ।
நிஜமாநஸமந்த³ராத³மத்²நாத³ம்ரு’தாநந்த³ஸுதீ⁴ரயுக்³மஸிந்து⁴ம் ॥ 27॥
இதிஶ்ரீமத்புண்யாநந்த³ஶிஷ்யாம்ரு’தாநந்த³யோகி³ப்ரவரவிரசிதே ஸௌபா⁴க்³யஸுதோ⁴த³யே
ஷஷ்ட:² ப்ரபஞ்ச:॥
க்³ரந்த²ஶ்ச பரிஸமாப்த:॥

